	Ұзақ мерзімді жоспар бөлімі: 7.1B   XVIII ғасырдағы Қазақ хандығы
	Мектеп: Орал қаласы ФМБ НЗМ


	Сағат саны: 1 сағат
	Күні:

	Мұғалімнің аты-жөні: Ашимова Д.Т


	Сынып: 8 (7)

	Қатысқандар саны:
Қатыспағандар саны:

	Сабақ тақырыбы 
	Қазақ хандығының Ресей империясына қосылуының басталуы 3-сабақ

	Сабақтың түрі
	Зерттеу сабағы

	Зерттеу сұрағы
	Әбілқайыр ханның Анна Иоанновна патшайымға жазған хатының себептері мен салдарлары қандай болды?

	Осы сабақта қол жеткізілетін оқу мақсаттары
	
7.3.2.2 Қазақ хандығының сыртқы саясатының нәтижелерін анықтау 


	Тарихи концепт (фокус)
	· Себеп және салдар

	Сабақтың мақсаты
	   XVIII ғ. басында қалыптасқан саяси жағдайға байланысты Кіші жүздің Ресей бодандығын қабылдау себептері мен салдарларын талдайды

	Бағалау
критерийлері



	
Білу мен түсіну - XVIII ғ. I - жартысындағы  Кіші жүздің саяси жағдайын  және Ресей бодандығын қабылдаудың  себебі мен салдарын анықтау


	Тілдік мақсаттар
	Кіші жүздің Ресей бодандығын қабылдауы мен  Әбілқайыр хан туралы зерттеулермен танысады (оқылым мен жазылым дағдылары)
Пәнге қатысты лексика мен терминология
Отар, грамота, отаршылдық, елшілік, бодан, аманат
Диалог пен жазылымға пайдалы сөз тіркестері:
Кіші жүздің Ресейге қосылу себептері…
Әбілқайыр Ресейге қосылуда  бірнеше мақсатты көздеді, себебі... …
Кіші жүздің Ресейге қосылуының салдары мынадай...
Қазақ хандығы Ресейге қосылуы нәтижесінде еркіндігінен айырылды, оның зардаптары…

	Құндылықтарды дарыту
	«Мәңгілік Ел» идеясына сәйкес мемлекет тәуелсіздігін бағалай білу, Отан тарихы мен тарихи тұлғаға деген құрмет Әбілқайыр ханның саясатын талдау барысында жүзеге асады

	Пәнаралық байланыстар
	Қазақ тілі пәні бойынша білімдері жаңа сөздермен жұмыс және айтылым, тыңдалым, жазылым барысында қолданылады.

	АКТ қолдану дағдылары
	Бейнефильм, интерактивті тақтамен жұмыс.

	Бастапқы білім
	ХVІІІ ғасырдың басында Қазақстан жерінде Ресей империясының отарлық экспансиясының басталуы туралы біледі.

	Сабақ барысы

	Сабақтың жоспарланған кезеңдері
	Сабақтағы жоспарланған іс-әрекет

	Ресурстар

Қызығушылықты ояту

           


          2 мин











3 мин



         

	                       (Б) Ұйымдастыру сәті. Ой шақыру. 
    
   БЫМ Слайд арқылы Анна Иоановна патшайым мен Әбілхайыр хан портреттері және Ресей қабылдауындағы Кіші жүз елшілігінің суреті көрсетіліп, оқушыларға төмендегі сұрақтар қойылады:
  [image: ] [image: ]  [image: ]
- Суретті  көріп, не туралы ойландыңыз?

Оқушылардың болжам жауаптары арқылы сабақ тақырыбы анықталады.

(М) Сабақ тақырыбы, оқу мақсаттары мен бағалау критерийлері оқушыларға таныстырылады. Тарихи концепт  пен  зерттеу сұрағына  назар аударылады.

· Тарихи концепт (фокус):  Себеп және салдар

Зерттеу сұрағы:  Әбілқайыр ханның Анна Иоанновна патшайымға жазған хатының себептері мен салдарлары қандай болды?
	Презентация
Қосымша-1

Әбілхайыр хан мен Анна Иоановна портреті

Ресей императрицасының қабылдауында болған елшілік суреті

Қазақстан тарихы (көне заманнан бүгінге дейін)
3-том. –   Алматы, 2010.

	Мағынаны тану

 










5 мин










       


 



       10 мин
      Зерттеуге

Қорғауға

























           



         3 мин


	                          Сыныпты топқа бөлу.
        (Б) 1-тапсырма. Жаңа ұғымдармен жұмыс.
       Оқушыларға жаңа ұғымдар жазылған стикер таратылады. Сынып қабырғаларында олардың анықтамалары ілініп тұрады. Әр оқушы өз ұғымының анықтамасын тауып,  сол  қабырғаның қасында тұрады. Оқушыларды деңгейіне қарай топтастыру ескеріледі. Сыныптың 3 бұрышында, осылайша 3 топ құрылады. Сынып алдында  әр топ өздеріне тиесілі жаңа ұғымдардың мағынасын  түсіндіреді.
1-топ.
	 Отар
	Күшті мемлекетке тәуелді мемлекет

	Грамота
	Тарихи оқиғаны растайтын мемлекеттік құжат


2-топ.
	Отаршылдық
	Артта қалған елдерді жаулап алып, халқын тонау, қанау саясаты

	Елшілік
	Бір мемлекеттен екінші мемлекетке   жолданатын өкілдер тобы


3-топ.
	Бодан
	Қорғаушы, қамқоршы


	Аманат
	Қымбат, бағалы затты, адамды біреуге  уақытша қалдыру



(Т)  2-тапсырма. «Детективтер агенттігі»
Мәтінмен жұмыс
      Оқушылар - агенттік қызметкерлері, ал мұғалім – клиент ролін ойнайтын болады. Клиент агенттікке сұраныс тапсырады, ал агенттік қызметкерлері тапсырысты орындайды. Тапсырманы жеңілден күрделіге қарай бөлу арқылы дифференцацияны жүзеге асыру ескеріліп, топтарға  қабілетіне қарай  3 деңгейдегі тапсырмалар ұсынылады. Топтар  деректерді  оқып, талқылап, зерттеу жұмысын жүргізеді. Зерттеулерін ментальда карта, хат, есеп формасында  дайындап, сынып алдында қорғайды. Топтар бір-біріне кері байланыс береді.

Клиенттің тапсырысы:
(Мәтінді талдау тапсырмасы)
1-топ. Деректі материал мен  мәтінді зерттеп, Кіші жүздің ханы Әбілқайырдың Ресей бодандығын қабылдау себептері мен тарихи оқиғаның  жүру барысын анықтап беру;
 2-топ. Әбілқайырдың осындай шырғалаңы көп жағдайда неліктен осындай шешім қабылдағанын түсіндіру;
3-топ. Оның шешімінің салдарларын талдау;

Бағалау критерийі:
    Білу мен түсіну - XVIII ғ. I - жартысындағы  Кіші жүздің саяси жағдайын  және Ресей бодандығын қабылдаудың  себебі мен салдарын анықтау;
Дескрипторы:
1-топ. XVIII ғ. I - жартысындағы Қазақ хандығындағы саяси жағдайды сипаттап, Кіші жүздің Ресейге бодан болуының 1 негізгі себебі мен тарихи оқиғаның жүру барысынан 2 дәйек келтіру арқылы сипаттайды;
2-топ. XVIII ғ. I-жартысындағы Әбілқайырдың жүргізген  сыртқы және ішкі саясатын анықтап, Кіші жүздің Ресейге бодан болуының 3 жанама себептерін дәйек  келтіру арқылы түсіндіреді;
3-топ. Кіші жүз Ресейге қосылғаннан кейінгі патша 
өкіметінің отаршыл саясатының күшеюін 3 дәйек келтіру арқылы талдайды, пайымдайды.

1-топ.Ментальды карта дайындау;
2-топ. Хат дайындау
3-топ. Есеп дайындау

Күтілетін болжам жауаптар:
1-топ. Жан-жақтан қауiп төнiп, үлкен қатер алдында тұрған Қазақ хандығының  ауыр жағдайын сипаттап,  Кіші жүздің Ресейге бодан болуының негізгі себебі жоңғар шапқыншылығы екенін және  Кіші жүз елшілерінің 1730ж күзде Петерборға аттанғаны, орыс патшайымының 1731ж 19 ақпанда грамотаға қол қойғаны туралы анықтайды;
2-топ. Кіші жүздің көршiлес жұрттармен қарым-қатынастары шиеленiсiп, олардың арасында әскери
қақтығыстар жиілеп, ішкі талас-тартыстың күшейгенін анықтап,  Ресейдің құрамындағы башқұрттармен, қалмақтармен, Орал казактарымен қақтығысты доғарып, тату тұру, тақ үшін таласты тоқтату және сауда-саттықты дамыту - Ресейге бодан болудың жанама  себептері екендігін түсіндіреді;
3-топ. Патша өкіметінің  қазақ билеушілерінің келісімінсіз 
қазақ-орыс шекарасының бойында әскери бекіністер мен  қамалдарды салуды үдетуі, жайылымдық жерлердің тарыла түсуі, хандар мен сұлтандарды өздеріне тәуелді шенеуніктерге айналдыру іс-әрекеттері арқылы Ресейдің отаршыл саясатын талдайды, пайымдайды.

Кері байланыс. Топтардың бірін-бірі бағалауы. «Екі жұлдыз,  бір тілек»
Топты бағалау критерийлері:
- мазмұнды ашуы;
- сөйлеу шеберлігі;
- регламент сақтауы.
	


Қосымша-2
Карточкалар

























Агенттік аты жазылған парақ














Қосымша-3
Мәтін-таратпалар











Слаидқа немесе тақтаға жазып қою












































	   Ой-толғау


          



          

           2 мин


	
Рефлексия.
     Оқушылар кері байланыс парағына өздерінің білімдері қандай дәрежеде игерілгенін көрсетеді. Мысалы, «Менің бүгін білгенім» деген тұсқа оқушылар тапсырмаларды толық, түгел түсіндім десе; «Менің бүгін үйренгенім» деген тұсқа оқушылар тапсырмаларды орындауда сөйлем құрап, өз пікірімді ортаға салып және нақты дәйектермен дәлелдеп үйрендім деуі мүмкін; ал «Менің байқағаным» деген тұсқа оқушылар тапсырмаларды Кіші жүздің Ресей бодандығын қабылдағанын кейін сол мемлекеттің отарына айналғанын байқадым деп жауап берсе, «Мен келесі мәселелер бойынша көбірек білгім келеді» деген тұсқа Қазақстанның басқа аймақтары Ресей бодандығын қабылдады  ма? деп жауап беруі мүмкін.     
Үлгі:
- Менің бүгін білгенім...
- Менің бүгін үйренгенім...
- Менің байқағаным...
- Мен келесі мәселелер бойынша білгім келеді...


	






Қосымша-4
Парақшалар

	Саралау – оқушыларға қалай  көбірек қолдау көрсетуді  жоспарлайсыз? Қабілеті жоғары оқушыларға қандай міндет қоюды жоспарлап отырсыз?
	Бағалау – оқушылардың материалды меңгеру деңгейін қалай тексеруді жоспарлайсыз?
	Денсаулық және қауіпсіздік техникасының сақталуы 


	Сабақ бойынша рефлексия 
Сабақ мақсаттары/оқу мақсаттары дұрыс қойылған ба? Оқушылардың барлығы ОМ қол жеткізді ме? 
Жеткізбесе, неліктен? 
Сабақта саралау дұрыс жүргізілді ме? 
Сабақтың уақыттық кезеңдері сақталды ма? 
Сабақ жоспарынан қандай ауытқулар болды, неліктен?
	

	Жалпы баға 
Сабақтың жақсы өткен екі аспектісі (оқыту туралы да, оқу туралы да ойланыңыз)?
1:
2:
Сабақты жақсартуға не ықпал ете алады (оқыту туралы да, оқу туралы да ойланыңыз)?
1: 
2:
Сабақ барысында сынып туралы немесе жекелеген оқушылардың жетістік/қиындықтары туралы нені білдім, келесі сабақтарда неге көңіл бөлу қажет?

